
     Татарстан Республикасында гражданнарга социаль хезмәт күрсәтү 
өлкәсендә аерым мәсьәләләрне җайга салу турында
ТАТАРСТАН РЕСПУБЛИКАСЫ ЗАКОНЫ

    Татарстан Республикасы 

 Дәүләт Советы тарафыннан

 2014 елның 26 ноябрендә 

кабул ителде

(2017 елның  23 декабрендәге 98-ТРЗ номерлы, 2018 елның 16 мартындагы  12-ТРЗ номерлы, 2018 елның 30 июнендәге 48-ТРЗ номерлы, 2018 елның 30 июнендәге 48-ТРЗ номерлы, 2018 елның 13 июлендәге 55-ТРЗ номерлы,  
2021 елның 11 декабрендәге 89-ТРЗ номерлы, 2022 елның 25 июлендәге 46-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)
1 бүлек.  Гомуми нигезләмәләр
1 статья. Әлеге Законның җайга салу предметы 
Әлеге Закон Татарстан Республикасында гражданнарга социаль хезмәт күрсәтү өлкәсендә (алга таба – социаль хезмәт күрсәтү өлкәсе) аерым мәсьәләләрне җайга сала.
2 статья. Социаль хезмәт күрсәтү өлкәсендә мөнәсәбәтләрне хокукый    җайга салу 
1. Социаль хезмәт күрсәтү өлкәсендә мөнәсәбәтләр “Россия Федерациясендә гражданнарга социаль хезмәт күрсәтү нигезләре турында” 2013 елның                       28 декабрендәге 442-ФЗ номерлы Федераль закон (алга таба – “Россия Федерациясендә гражданнарга социаль хезмәт күрсәтү нигезләре турында” Федераль закон), аның нигезендә кабул ителә торган башка федераль законнар, Россия Федерациясенең бүтән норматив хокукый актлары, әлеге Закон, Татарстан Республикасының башка законнары һәм Татарстан Республикасының бүтән норматив хокукый актлары белән җайга салына. 

2. Әлеге Законда кулланылучы төп төшенчәләр “Россия Федерациясендә гражданнарга социаль хезмәт күрсәтү нигезләре турында” Федераль законда билгеләнгән мәгънәләрендә кулланыла. 
2 бүлек.   Социаль хезмәт күрсәтү өлкәсендә Татарстан Республикасы дәүләт хакимияте органнары вәкаләтләре  
3 статья.  Социаль хезмәт күрсәтү өлкәсендә Татарстан Республикасы Дәүләт Советы вәкаләтләре 
Социаль хезмәт күрсәтү өлкәсендә Татарстан Республикасы Дәүләт Советы вәкаләтләренә түбәндәгеләр керә: 

1) социаль хезмәт күрсәтү өлкәсендә мөнәсәбәтләрне законнар чыгарып җайга салу;

2) социаль хезмәт күрсәтү өлкәсендә Татарстан Республикасы законнарын үтәүне һәм башкаруны тикшереп тору;

3) федераль законнарда һәм Татарстан Республикасы  законнарында каралган башка вәкаләтләрне гамәлгә ашыру.

4 статья.  Социаль хезмәт күрсәтү өлкәсендә Татарстан Республикасы Министрлар Кабинеты вәкаләтләре 

Социаль хезмәт күрсәтү өлкәсендә Татарстан Республикасы Министрлар Кабинеты вәкаләтләренә түбәндәгеләр керә: 

1) социаль хезмәт күрсәтү өлкәсендә “Россия Федерациясендә гражданнарга социаль хезмәт күрсәтү нигезләре турында” Федераль законда һәм әлеге Законда каралган вәкаләтләрне гамәлгә ашыруга, шул исәптән  гражданнарны социаль хезмәт күрсәтүгә мохтаҗ дип танырга, социаль хезмәтләр күрсәтүнең индивидуаль программасын төзергә вәкаләтле Татарстан Республикасы дәүләт хакимияте органын (алга таба – Татарстан Республикасы башкарма хакимиятенең социаль хезмәт күрсәтү өлкәсендәге вәкаләтле органы) билгеләү; (1 пункт 2018 елның 16 мартындагы 12-ТРЗ номерлы Татарстан Республикасы Законы редакциясендә)

2) социаль хезмәт күрсәтү өлкәсендә Татарстан Республикасының дәүләт программаларын раслау, финанс ягыннан тәэмин итү;

3) социаль хезмәт күрсәтү өлкәсендә программаларны, шул исәптән инвестиция программаларын, гамәлгә ашыру тәртибен билгеләү;

4) социаль хезмәт күрсәтү өлкәсендә Татарстан Республикасы вәкаләтләрен гамәлгә ашыруга бәйле Татарстан Республикасы дәүләт хакимияте башкарма органнарының ведомствоара хезмәттәшлек регламентын раслау;

5)  социаль хезмәт күрсәтү өлкәсендә региональ дәүләт контроле (күзәтчелеге) турында нигезләмәне раслау; (5 пункт 2021 елның 11 декабрендәге 89-ТРЗ номерлы Татарстан Республикасы Законы редакциясендә)

6) Татарстан Республикасы карамагындагы социаль хезмәт күрсәтү оешмаларының (алга таба – Татарстан Республикасының социаль хезмәт күрсәтү оешмалары) штат саны нормативларын, күрсәтелгән оешмалар тарафыннан социаль хезмәт күрсәтүләрне гамәлгә ашырганда йомшак инвентарь һәм торак урыннар мәйданы белән тәэмин итү нормативларын раслау;

7) Татарстан Республикасының социаль хезмәт күрсәтү оешмаларында туклану нормаларын раслау;

8) социаль хезмәт күрсәтүләрне тәэмин итүчеләр тарафыннан социаль хезмәт күрсәтүләрне гамәлгә ашыру тәртибен раслау;

9) Татарстан Республикасында социаль хезмәт күрсәтүләрне финанслауның бер кешегә исәпләнгән нормативлары нигезендә социаль хезмәт күрсәтүләргә тарифларны раслау тәртибен билгеләү;
10) социаль хезмәт күрсәтүләрне гамәлгә ашырган өчен түләү күләмен һәм аны алу тәртибен раслау;

11) социаль хезмәт күрсәтүләрне гамәлгә ашырганда һәм социаль карамакта тотканда Татарстан Республикасы дәүләт хакимияте башкарма органнарының ведомствоара хезмәттәшлек тәртибен раслау;

12) социаль хезмәт күрсәтүләрне тәэмин итүчеләрнең реестрын һәм социаль хезмәт күрсәтүләрдән файдаланучыларның регистрын булдыру һәм алып бару тәртибен раслау;

13) федераль законнар һәм Татарстан Республикасы законнары нигезендә Татарстан Республикасында социаль хезмәт күрсәтү өлкәсендә эшчәнлекне гамәлгә ашыручы социаль юнәлештәге коммерциягә карамаган оешмаларга, хәйриячеләргә һәм ихтыярый ярдәм итүчеләргә (волонтерларга) ярдәм итүне оештыру; (13 пункт 2018 елның 30 июнендәге 48-ТРЗ номерлы Татарстан Республикасы Законы редакциясендә)
14) Татарстан Республикасының социаль хезмәт күрсәтү оешмалары хезмәткәрләренә социаль ярдәм һәм кызыксындыру чараларын билгеләү;

15) Россия Федерациясе һәм Татарстан Республикасы законнарында каралган башка вәкаләтләрне гамәлгә ашыру.

5 статья. Татарстан Республикасы башкарма хакимиятенең социаль  хезмәт күрсәтү өлкәсендәге вәкаләтле органы вәкаләтләре 
1. Татарстан Республикасында социаль хезмәт күрсәтү өлкәсендә дәүләт идарәсен Татарстан Республикасы башкарма хакимиятенең социаль хезмәт күрсәтү өлкәсендәге вәкаләтле органы гамәлгә ашыра.  

2. Татарстан Республикасы башкарма хакимиятенең социаль хезмәт күрсәтү өлкәсендәге вәкаләтле органы үз вәкаләтләре чикләрендә түбәндәгеләрне гамәлгә ашыра:

1) социаль хезмәт күрсәтү өлкәсендә Татарстан Республикасы дәүләт программаларын эшләүне;

2) социаль хезмәт күрсәтү өлкәсендә региональ дәүләт контролен (күзәтчелеген); (2 пункт 2021 елның 11 декабрендәге 89-ТРЗ номерлы Татарстан Республикасы Законы редакциясендә)

3) Татарстан Республикасының социаль хезмәт күрсәтү оешмаларын гамәлгә куючының функцияләрен һәм вәкаләтләрен;

4) Татарстан Республикасында социаль хезмәт күрсәтү өлкәсендә эшчәнлекне гамәлгә ашыручы социаль хезмәт күрсәтүләрне тәэмин итүчеләрнең, иҗтимагый оешмаларның һәм башка оешмаларның эшчәнлеген координацияләүне;

5) социаль хезмәт күрсәтүләрне тәэмин итүчеләрнең реестрын һәм социаль хезмәт күрсәтүләрдән файдаланучыларның регистрын булдыруны һәм алып баруны;

6) социаль хезмәт күрсәтүләрне тәэмин итүчеләр, алар тарафыннан гамәлгә ашырылган социаль хезмәт күрсәтүләр, социаль хезмәт күрсәтүләр төрләре, аларны күрсәтү вакытлары, тәртибе һәм шартлары турында, әлеге хезмәт күрсәтүләргә тарифлар турында мәгълүматтан түләүсез файдалануны, шул исәптән массакүләм мәгълүмат чаралары аша, “Интернет” мәгълүмат-телекоммуникация челтәрендәге (алга таба – “Интернет” челтәре) рәсми сайтларда мәгълүмат урнаштыруны кертеп, тәэмин итүне;

7) социаль хезмәт күрсәтүләрне тәэмин итүче хезмәткәрләрнең һөнәри укуын, һөнәри белем алуын һәм өстәмә һөнәри белем алуын оештыруны;

8) Татарстан Республикасында социаль хезмәт күрсәтү өлкәсендә исәпкә алуны һәм хисаплылык алып баруны;

9) социаль хезмәт күрсәтү өлкәсендә методикалар һәм технологияләр эшләүне  һәм апробацияләүне;

10) Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет турында нигезләмә раслауны; (10 пункт 2018 елның 13 июлендәге 55-ТРЗ номерлы Татарстан Республикасы Законы редакциясендә)
11) “Интернет” челтәрендәге үзенең рәсми сайтында һәм “Интернет” челтәрендәге дәүләт һәм муниципаль учреждениеләр турында мәгълүматны урнаштыру өчен рәсми сайтта Татарстан Республикасының социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү нәтиҗәләре турында мәгълүмат урнаштыруны; (11 пункт 2018 елның 13 июлендәге 55-ТРЗ номерлы Татарстан Республикасы Законы редакциясендә)
12) “Интернет” челтәрендәге үзенең рәсми сайтында Татарстан Республикасының социаль хезмәт күрсәтү оешмалары тарафыннан хезмәтләр күрсәтү шартлары сыйфаты турында социаль хезмәт күрсәтүләрдән файдаланучыларның фикерен белдерүнең техник мөмкинлеген тәэмин итүне; 
(12 пункт 2018 елның 13 июлендәге 55-ТРЗ номерлы Татарстан Республикасы Законы редакциясендә)
13) социаль хезмәт күрсәтүләр базарын булдыру һәм үстерү, шул исәптән дәүләтнеке булмаган социаль хезмәт күрсәтү оешмаларын үстерү чараларын эшләүне һәм гамәлгә ашыруны;

14) Россия Федерациясе һәм Татарстан Республикасы законнарында каралган башка вәкаләтләрне.
3. Татарстан Республикасы башкарма хакимиятенең социаль хезмәт күрсәтү өлкәсендәге вәкаләтле органы үз карамагындагы оешмаларга, кирәк булган очракта,  бер яисә берничә муниципаль берәмлек территориясендә гражданнарны социаль хезмәт күрсәтүгә мохтаҗ дип тану һәм социаль хезмәтләр күрсәтүнең индивидуаль программасын төзү вәкаләтләрен (алга таба – вәкаләтле оешмалар) бирә.(3 өлеш 2018 елның 16 мартындагы 12-ТРЗ номерлы Татарстан Республикасы Законы белән кертелде)

51 статья. Социаль ярдәм чараларын бирүне мәгълүмати тәэмин итү (статья 2017 елның 23 декабрендәге 98-ТРЗ номерлы Татарстан Республикасы Законы белән кертелде)
Әлеге Закон нигезендә социаль ярдәм чараларын бирү турындагы мәгълүмат Социаль тәэмин итүнең бердәм дәүләт мәгълүмат системасында урнаштырыла.   Күрсәтелгән мәгълүматны Социаль тәэмин итүнең бердәм дәүләт мәгълүмат системасына урнаштыру (алу) «Дәүләт социаль ярдәме турында» 1999 елның                   17 июлендәге 178-ФЗ номерлы Федераль закон нигезендә гамәлгә ашырыла.

52  статья.    Социаль хезмәт күрсәтү өлкәсендә региональ дәүләт контроле (күзәтчелеге) предметы (статья 2021 елның 11 декабрендәге 
89-ТРЗ номерлы Татарстан Республикасы Законы белән кертелде)
Социаль хезмәт күрсәтү өлкәсендә региональ дәүләт контроленең (күзәтчелегенең) предметы дәүләтнеке булмаган (коммерциячел һәм коммерциягә карамаган) социаль хезмәт күрсәтү оешмалары һәм социаль хезмәт күрсәтүне гамәлгә ашыручы индивидуаль эшкуарлар саныннан булган социаль хезмәтләр күрсәтүчеләр тарафыннан «Россия Федерациясендә гражданнарга социаль хезмәт күрсәтү нигезләре турында» Федераль закон, башка федераль законнар һәм Россия Федерациясенең башка норматив хокукый актлары, шулай ук әлеге Закон һәм социаль хезмәт күрсәтү өлкәсендә хокукый мөнәсәбәтләрне җайга сала торган башка Татарстан Республикасы норматив хокукый актлары таләпләренең үтәлешеннән гыйбарәт. 
3 бүлек.  Татарстан Республикасында гражданнарга социаль хезмәт күрсәтүне оештыру 
6 статья. Татарстан Республикасында гражданнарга социаль хезмәт күрсәтү оешмалары номенклатурасы 
1. Стационар социаль хезмәт күрсәтүне гамәлгә ашыручы Татарстан Республикасының социаль хезмәт күрсәтү оешмаларына түбәндәгеләр керә:

1) картлар һәм инвалидлар өчен интернат йорт (пансионат);

2) картлар һәм инвалидлар өчен махсус интернат йорт;

3) психик тайпылышлары булган гражданнар, шул исәптән психик тайпылышлары булган балалар өчен интернат йорт; (3 пункт 2021 елның 8 апрелендәге 19-ТРЗ номерлы Татарстан Республикасы Законы редакциясендә)
4) үз көчен югалтты. – 2021 елның 8 апрелендәге 19-ТРЗ номерлы Татарстан Республикасы Законы;
5) физик кимчелекләре булган балалар өчен интернат йорт;

6) балалар һәм яшүсмерләр өчен социаль приют;

7) балигъ булмаганнар өчен социаль реабилитация үзәге;

8) инвалидларны реабилитацияләү үзәге;

9) билгеле яшәү урыны һәм шөгыле булмаган затлар өчен социаль адаптация үзәге.
2. Стационар социаль хезмәт күрсәтүне гамәлгә ашыручы Татарстан Республикасының социаль хезмәт күрсәтү оешмалары составына ярымстационар социаль хезмәт күрсәтү бүлекләре кертелергә мөмкин. 

3. Ярымстационар социаль хезмәт күрсәтүне гамәлгә ашыручы Татарстан Республикасының социаль хезмәт күрсәтү оешмаларына түбәндәгеләр керә:

1) халыкка социаль хезмәт күрсәтүнең комплекслы үзәге;

2) гаиләгә һәм балаларга социаль ярдәм үзәге;

3) мөмкинлекләре чикләнгән балалар һәм яшүсмерләр өчен реабилитация үзәге;

4) сукырлар һәм начар күрүчеләрне социаль реабилитацияләү үзәге.

4. Ярымстационар социаль хезмәт күрсәтүне гамәлгә ашыручы Татарстан Республикасының социаль хезмәт күрсәтү оешмалары составына стационар социаль хезмәт күрсәтү бүлекләре, өйгә барып социаль хезмәт күрсәтү бүлекләре һәм ашыгыч социаль хезмәт күрсәтүләрне гамәлгә ашыручы бүлекләр кертелергә мөмкин.

7 статья. Гражданның социаль хезмәт күрсәтүгә мохтаҗлыгын тану 
1. Татарстан Республикасында граждан аның яшәеш шартларын начарайта торган яисә начарайтырга мөмкин булган түбәндәге хәлләр булганда, социаль хезмәт күрсәтүгә мохтаҗ дип таныла:

1) “Россия Федерациясендә гражданнарга социаль хезмәт күрсәтү нигезләре турында” Федераль законда билгеләнгән хәлләр;

2) гадәттән тыш хәлләр, кораллы милләтара (этникара) конфликтлар нәтиҗәләре.

2. Гражданны социаль хезмәт күрсәтүгә мохтаҗ дип тану, аның социаль хезмәт күрсәтүләргә индивидуаль ихтыяҗын билгеләү һәм социаль хезмәт күрсәтүләрне гамәлгә ашыруның индивидуаль программасын төзү Татарстан Республикасы Министрлар Кабинеты билгеләгән тәртиптә Татарстан Республикасы башкарма хакимиятенең социаль хезмәт күрсәтү өлкәсендәге вәкаләтле органы яисә вәкаләтле оешма тарафыннан гамәлгә ашырыла. (2 өлеш 2018 елның 16 мартындагы 12-ТРЗ номерлы Татарстан Республикасы Законы редакциясендә)
8 статья. Татарстан Республикасында социаль хезмәт күрсәтүләрне тәэмин итүчеләр тарафыннан гамәлгә ашырыла торган социаль хезмәт күрсәтүләр 

1. Татарстан Республикасында социаль хезмәт күрсәтүләрне тәэмин итүчеләр                тарафыннан күрсәтелә торган социаль-көнкүреш хезмәт күрсәтүләренә түбәндәгеләр керә:

1) өйгә барып социаль хезмәт күрсәтү рәвешендә:

а) туклану продуктлары, көндәлек сәнәгать товарлары, санитария һәм гигиена чаралары, үз-үзеңне карап тоту чаралары, дарулар һәм медицина әйберләре, китаплар, газеталар, журналлар, мәдәни-ял итү чараларына билетлар социаль хезмәт күрсәтүләрдән файдаланучы акчалары исәбеннән сатып алу һәм китереп бирү;

б) ризык әзерләргә ярдәм итү яисә әзерләү;

в) социаль хезмәт күрсәтүләрдән файдаланучы акчалары исәбеннән торак-коммуналь хезмәт күрсәтүләр һәм элемтә хезмәт күрсәтүләре өчен түләү;

г) социаль хезмәт күрсәтүләрдән файдаланучы акчалары исәбеннән ягулык сатып алу, мичкә ягу, су китерү (үзәктән җылытылмый һәм (яисә) су белән тәэмин ителми торган торак урыннарда); 

д) социаль хезмәт күрсәтүләрдән файдаланучы акчалары исәбеннән әйберләрне юарга, химчисткага, ремонтка бирү, аларны кайтарып бирү;

е) социаль хезмәтләр күрсәтүләрдән файдаланучының бозылган функцияләрен коррекцияләү өчен билгеләнгән приборлардан файдалануда ярдәм күрсәтү; («е» пунктчасы 2021 елның 8 апрелендәге 19-ТРЗ номерлы Татарстан Республикасы Законы белән кертелде)
2) социаль хезмәт күрсәтүнең стационар рәвешендә:

а) Татарстан Республикасы Министрлар  Кабинеты раслаган нормативлар нигезендә торак урыннар мәйданнары бирү;

б) медицина оешмаларына транспорт белән китерүне оештыру;
3) социаль хезмәт күрсәтүнең ярымстационар рәвешендә – йөрү сәләте чикле булуның 3 дәрәҗәсендәге инвалид балаларны мөмкинлекләре чикләнгән балалар һәм яшүсмерләр өчен реабилитация үзәкләренә транспортта китерүне һәм кире алып кайтуны оештыру;

4) социаль хезмәт күрсәтүнең ярымстационар һәм стационар рәвешләрендә:

а) Татарстан Республикасы Министрлар Кабинеты раслаган нормалар нигезендә туклануны тәэмин итү;

б) Татарстан Республикасы Министрлар Кабинеты раслаган нормативлар нигезендә социаль хезмәт күрсәтүләрне гамәлгә ашыру өчен мәйданнар бирү;
в) Татарстан Республикасы Министрлар  Кабинеты раслаган нормативлар нигезендә йомшак инвентарь һәм санитария-гигиена билгеләнешендәге товарлар белән тәэмин итү;

5) өйгә барып социаль хезмәт күрсәтү рәвешендә, социаль хезмәт күрсәтүнең стационар рәвешендә:

а) торак урыннарын җыештыру;

б) сәламәтлеге торышы буенча гигиена хезмәтләрен үзе башкара алмаган затларга шул хезмәтләрне күрсәтү;

в) социаль хезмәт күрсәтүләрдән файдаланучы акчалары исәбеннән почта  корреспонденциясен җибәрү;

г) ашарга булышу (ашату);
д) хәрәкәт иткәндә (күчеп йөргәндә) ярдәм күрсәтү; («д» пунктчасы 2021 елның 8 апрелендәге 19-ТРЗ номерлы Татарстан Республикасы Законы белән кертелде)
е) кер юу һәм үтүкләү; («е» пунктчасы 2021 елның 8 апрелендәге 19-ТРЗ номерлы Татарстан Республикасы Законы белән кертелде)
ж) кием (эчке киемнәр) һәм урын-җир алыштыру. («ж» пунктчасы 2021 елның 8 апрелендәге 19-ТРЗ номерлы Татарстан Республикасы Законы белән кертелде)
2. Татарстан Республикасында социаль хезмәт күрсәтүләрне тәэмин итүчеләр                тарафыннан күрсәтелә торган социаль-медицина хезмәт күрсәтүләренә түбәндәгеләр керә:

1) социаль хезмәт күрсәтүнең бөтен рәвешләрендә – социаль хезмәт күрсәтүләрдән файдаланучыларны сәламәтлекләре торышындагы тайпылышларны ачыклау максатларында системалы рәвештә күзәтеп тору: (1 пункт 2021 елның 8 апрелендәге 19-ТРЗ номерлы Татарстан Республикасы Законы редакциясендә)
а) социаль хезмәт күрсәтүләрдән файдаланучыларның сәламәтлеге торышын күзәтүгә бәйле процедуралар башкару;

б) табиб билгеләве буенча медицина процедуралары үткәрү;

в) сәламәтләндерү чаралары үткәрү;

г) сәламәтлеге торышында тайпылышларны ачыклау максатларында социаль хезмәт күрсәтүләрдән файдаланучыларны системалы күзәтү;

д) социаль-медицина мәсьәләләре буенча консультация бирү;

2) социаль хезмәт күрсәтүнең стационар һәм ярымстационар рәвешләрендә:

а) табиб тарафыннан медицина тикшерүе үткәрү;

б) медицина реабилитацияләве чараларын үткәрү;

в) сәламәт яшәү рәвешен булдыруга юнәлдерелгән чаралар үткәрү;

г) адаптив физик культура буенча дәресләр үткәрү;
д) социаль хезмәт күрсәтүләрдән файдаланучыларның сәламәтлеген күзәтеп торуга бәйле процедураларны үтәү; («д» пунктчасы 2021 елның 8 апрелендәге
 19-ТРЗ номерлы Татарстан Республикасы Законы белән кертелде)
е) табиб билгеләве буенча медицина процедуралары үткәрү; («е» пунктчасы 2021 елның 8 апрелендәге 19-ТРЗ номерлы Татарстан Республикасы Законы белән кертелде)
ж) савыктыру чаралары үткәрү; («ж» пунктчасы 2021 елның 8 апрелендәге
 19-ТРЗ номерлы Татарстан Республикасы Законы белән кертелде)
з) социаль-медицина мәсьәләләре буенча консультацияләр бирү. («з» пунктчасы 2021 елның 8 апрелендәге 19-ТРЗ номерлы Татарстан Республикасы Законы белән кертелде)
3. Татарстан Республикасында социаль хезмәт күрсәтүләрне тәэмин итүчеләр                тарафыннан күрсәтелә торган социаль-психологик хезмәт күрсәтүләргә түбәндәгеләр керә:

1) социаль хезмәт күрсәтүнең стационар һәм ярымстационар рәвешләрендә:

а) социаль-психологик консультация бирү, шул исәптән гаиләдәге мөнәсәбәтләр мәсьәләләре буенча;
б) психологик ярдәм, шул исәптән даими нигездә кеше тәрбиясенә мохтаҗ булган инвалидларны (инвалид балаларны) өйдә караучы гражданнарга;

2) өйгә барып социаль хезмәт күрсәтү рәвешендә һәм социаль хезмәт күрсәтүнең ярымстационар рәвешендә – социаль-психологик патронаж. (2 пункт 2021 елның 8 апрелендәге 19-ТРЗ номерлы Татарстан Республикасы Законы редакциясендә)
4. Татарстан Республикасында социаль хезмәт күрсәтүләрне тәэмин итүчеләр                тарафыннан күрсәтелә торган социаль-педагогик хезмәт күрсәтүләргә түбәндәгеләр керә:

  1) социаль хезмәт күрсәтүнең стационар һәм ярымстационар рәвешләрендә:

а) даими нигездә кеше тәрбиясенә мохтаҗ булган инвалидларны (инвалид балаларны) гомуми карап торуның гамәли күнекмәләренә аларның туганнарын өйрәтү;

б) социаль-педагогик коррекция, диагностиканы һәм консультация бирүне дә кертеп;

в) уңай кызыксыну булдыру;
г) ял итүне оештыру;
2) өйгә барып социаль хезмәт күрсәтү рәвешендә, социаль хезмәт күрсәтүнең ярымстационар рәвешендә – өйдә тәрбияләнүче инвалид балаларның ата-аналарына яисә законлы вәкилләренә мондый балаларны шәхес буларак үстерүгә юнәлдерелгән үз-үзләрен карау сәләте, аралашу һәм үзләрен контрольдә тоту күнекмәләренә өйрәтүдә ярдәм итүне оештыру;
3) өйгә барып социаль хезмәт күрсәтү рәвешендә – өлкән яшьтәге гражданнарны һәм (яки) инвалидларны караучы гражданнар арасыннан булган социаль хезмәт күрсәтүләрдән файдаланучыларга өлкән яшьтәге гражданның һәм (яисә) инвалидның торак урынын җайлаштыру мәсьәләсе буенча консультацияләр бирү. (3 пункт 2021 елның 8 апрелендәге 19-ТРЗ номерлы Татарстан Республикасы Законы белән кертелде)
5. Татарстан Республикасында социаль хезмәт күрсәтүләрне тәэмин итүчеләр тарафыннан социаль хезмәт күрсәтүнең стационар һәм ярымстационар рәвешләрендә күрсәтелә торган социаль-хезмәт хезмәт күрсәтүләренә түбәндәгеләр керә: 

1) хезмәт мөмкинлекләреннән файдалану һәм мөмкин булган һөнәри күнекмәләргә өйрәтү чаралары үткәрү;

2) сәләтләренә карап, инвалидларның (инвалид балаларның) белем һәм (яисә) һөнәр алуына ярдәм итүне оештыру;

3) эшкә урнашуда ярдәм итү.

6. Татарстан Республикасында социаль хезмәт күрсәтүләрне тәэмин итүчеләр тарафыннан социаль хезмәт күрсәтүнең барлык рәвешләрендә күрсәтелә торган социаль-хокукый хезмәт күрсәтүләргә түбәндәгеләр керә:

1) социаль хезмәт күрсәтүләрдән файдаланучыларның документларын рәсмиләштерүдә һәм торгызуда ярдәм итү;

2) юридик хезмәт күрсәтүләрдән файдалануда ярдәм итү.

7.  Яшәеш мөмкинлекләре чикле булган социаль хезмәт күрсәтүләрдән файдаланучыларның коммуникатив потенциалын арттыру максатларында Татарстан Республикасында социаль хезмәт күрсәтүләрне тәэмин итүчеләр тарафыннан күрсәтелә торган хезмәт күрсәтүләргә түбәндәгеләр керә:

1) социаль хезмәт күрсәтүнең бөтен рәвешләрендә – социаль хезмәт күрсәтү өлкәсендә социаль-реабилитация чаралары үткәрү;

2) социаль хезмәт күрсәтүнең стационар һәм ярымстационар рәвешләрендә: 

а) инвалидларны (инвалид балаларны) үз-үзләрен карау чараларыннан һәм техник реабилитация чараларыннан файдалануга өйрәтү;

б) үз-үзенә хезмәт күрсәтү, көнкүрештә һәм җәмәгать урыннарында үз-үзен тоту күнекмәләренә өйрәтү. (7 өлеш 2021 елның 8 апрелендәге 19-ТРЗ номерлы Татарстан Республикасы Законы редакциясендә)
8. Татарстан Республикасында социаль хезмәт күрсәтүләрне тәэмин итүчеләр тарафыннан күрсәтелә торган ашыгыч социаль хезмәт күрсәтүләргә түбәндәгеләр керә:

1) түләүсез кайнар ризык яисә продуктлар җыелмасы белән тәэмин итү;

2) кием, аяк киеме һәм башка көндәлек кирәк-яраклары белән тәэмин итү;

3) вакытлы торак урыны алырга ярдәм итү;

4) социаль хезмәт күрсәтүләрдән файдаланучыларның хокукларын һәм законлы мәнфәгатьләрен яклау максатларында юридик ярдәм алуда булышлык күрсәтү;
5) ашыгыч психологик ярдәм алуда булышлык күрсәтү;
6) психик тайпылышлары булган гражданнар, шул исәптән психик тайпылышлары булган балалар өчен интернат йортларда социаль хезмәт күрсәтүнең стационар рәвешендәге социаль хезмәт күрсәтүләрдән файдаланучыларны медицина оешмаларына госпитализацияләгәндә (психиатрия ярдәме һәм «фтизиатрия» юнәлеше буенча медицина ярдәме күрсәтүче медицина оешмаларыннан тыш) әлеге файдаланучыларны карауны гамәлгә ашыру максатларында озатып йөрү. (6 пункт 2021 елның 8 апрелендәге 19-ТРЗ номерлы Татарстан Республикасы Законы белән кертелде)
7) «Демография» илкүләм проектының «Өлкән буын» өлкән буын гражданнарына системалы ярдәм күрсәтү һәм аларның тормыш сыйфатын арттыру программасын эшләү һәм гамәлгә ашыру» федераль проекты кысаларында сатып алынган автомобиль транспорты булган социаль хезмәт күрсәтү оешмалары тарафыннан түбәндәгеләрне китерү:

авыл җирендә яшәүче 65 яшьтән өлкәнрәк затларны медицина оешмаларына;

авыл җирендә яшәүче 65 яшьтән өлкәнрәк затларны һәм инвалидларны социаль хезмәт күрсәтүнең ярымстационар рәвешендә социаль хезмәтләр күрсәтүче социаль хезмәт күрсәтү оешмаларына. 

(7 пункт 2022 елның 25 июлендәге 46-ТРЗ номерлы Татарстан Республикасы Законы белән кертелде, 2024 елның 31 декабренә кадәр (шул көнне кертеп) гамәлдә) 

9 статья. Социаль карамакта тоту
Гражданнарга, кирәк булганда, социаль хезмәт күрсәтүләргә карамаган медицина, психологик, педагогик, юридик, социаль ярдәм алуда (социаль карамакта тотуда) социаль хезмәт күрсәтү өлкәсендә Татарстан Республикасы вәкаләтләрен гамәлгә ашыруга бәйле рәвештә Татарстан Республикасы дәүләт хакимияте органнарының ведомствоара хезмәттәшлек регламенты нигезендә мондый ярдәм күрсәтүче оешмаларны җәлеп итү юлы белән булышлык күрсәтелә. Социаль карамакта тоту чаралары социаль хезмәт күрсәтүләрнең индивидуаль программасында күрсәтелә. 

91 статья. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү(статья 2018 елның 13 июлендәге 55-ТРЗ номерлы Татарстан Республикасы Законы белән кертелде)
1. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү иҗтимагый контрольнең бер төре булып тора һәм социаль хезмәт күрсәтү оешмалары тарафыннан хезмәтләр күрсәтү шартлары сыйфаты турында мәгълүматны социаль хезмәтләрдән файдаланучыларга бирү максатларында, шулай ук аларның эшчәнлек сыйфатын арттыру максатларында үткәрелә.

2. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү социаль хезмәт күрсәтү оешмасы турында мәгълүматның ачык булуы һәм аннан файдалана алу; социаль хезмәтләр күрсәтү, шул исәптән аларның күрсәтелүен көтеп тору вакыты шартларының уңайлы булуы; социаль хезмәт күрсәтү оешмалары хезмәткәрләренең ихтирамлы һәм әдәпле булуы; хезмәтләр күрсәтү шартлары сыйфатыннан канәгать калу, шулай ук хезмәтләр күрсәтүдән инвалидларның файдалана алуын күздә тота. 

3. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү “Россия Федерациясендә гражданнарга социаль хезмәт күрсәтү нигезләре турында” Федераль закон нигезендә үткәрелә. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәргәндә социаль хезмәт күрсәтү оешмалары турында гомуми файдаланудагы, шул исәптән ачык белешмәләр рәвешендә урнаштырыла торган мәгълүмат файдаланыла.

4. Үзләре тарафыннан хезмәтләр күрсәтү шартлары сыйфатын бәйсез бәяләү үткәрелә торган социаль хезмәт күрсәтү оешмаларының хезмәтләр күрсәтү шартлары сыйфатын бәяләүнең гомуми критерийларын чагылдыра торган күрсәткечләр, шулай ук әлеге оешмалар тарафыннан хезмәтләр күрсәтү шартлары сыйфатын бәйсез бәяләү нәтиҗәләре турында мәгълүмат составы, мондый мәгълүматка карата бердәм таләпләрне дә кертеп, һәм аны “Интернет” челтәрендә дәүләт учреждениеләре һәм муниципаль учреждениеләр хакында мәгълүмат урнаштыру өчен рәсми сайтта урнаштыру тәртибе федераль законнар нигезендә вәкаләтле федераль башкарма хакимият органнары тарафыннан билгеләнә.

5. Татарстан Республикасы башкарма хакимиятенең социаль хезмәт күрсәтү өлкәсендә вәкаләтле органына социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү нәтиҗәләре турында килгән мәгълүмат бер ай эчендә мәҗбүри каралырга тиеш һәм социаль хезмәт күрсәтү оешмалары эшчәнлеген камилләштерү чараларын әзерләгәндә һәм аларның җитәкчеләренең эшчәнлеген бәяләгәндә исәпкә алына.

6. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү нәтиҗәләре турында мәгълүмат Татарстан Республикасы башкарма хакимиятенең социаль хезмәт күрсәтү өлкәсендә вәкаләтле органы тарафыннан үзенең рәсми сайтында һәм “Интернет” мәгълүмат-телекоммуникация челтәрендә дәүләт учреждениеләре, муниципаль учреждениеләр хакында мәгълүмат урнаштыру өчен рәсми сайтта урнаштырыла.
7. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү процедуралары үтәлешен тикшереп тору Россия Федерациясе законнары нигезендә гамәлгә ашырыла.

8. Татарстан Республикасының социаль хезмәт күрсәтү оешмалары җитәкчеләре социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү барышында ачыкланган җитешсезлекләрне бетерү чараларын күрмәгән өчен хезмәт законнары нигезендә җаваплы булалар. Социаль хезмәт күрсәтү оешмалары җитәкчеләре белән төзелгән хезмәт шартнамәләрендә җитәкчеләрнең эш нәтиҗәлелеге күрсәткечләренә социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү һәм мондый бәяләү барышында ачыкланган җитешсезлекләрне бетерү планын үтәү нәтиҗәләре кертелә.

9. Федераль законнар нигезендә социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү нәтиҗәләре Татарстан Республикасы Рәисенең, Татарстан Республикасы башкарма  хакимиятенең социаль хезмәт күрсәтү өлкәсендә вәкаләтле органы җитәкчесенең эшчәнлек нәтиҗәлелеген бәяләгәндә исәпкә алына. (9 өлеш 2023 елның                              6 апрелендәге 24-ТРЗ номерлы Татарстан Республикасы Законы редакциясендә)
10. Социаль хезмәт күрсәтү оешмалары тарафыннан хезмәтләр күрсәтү шартлары сыйфаты турында мәгълүмат туплау һәм аны гомумиләштерү буенча эшләр башкаруга, хезмәтләр күрсәтүгә дәүләт контрактларын төзү дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәтләр күрсәтү сатып алулар өлкәсендә контракт системасы хакында Россия Федерациясе законнары нигезендә гамәлгә ашырыла. Татарстан Республикасы башкарма хакимиятенең социаль хезмәт күрсәтү өлкәсендә вәкаләтле органы социаль хезмәт күрсәтү оешмалары тарафыннан хезмәтләр күрсәтү шартлары сыйфаты турында мәгълүмат туплауны һәм аны гомумиләштерүне гамәлгә ашыручы оешманы (алга таба – оператор) билгеләү хакындагы карарны рәсмиләштерә, шулай ук, кирәк булганда, операторга әлеге оешмаларның эшчәнлеге турында дәүләт һәм ведомство статистика хисаплылыгы нигезендә формалаштырыла торган гомуми файдаланудагы мәгълүматны бирә (мәгълүмат оешманың рәсми сайтында урнаштырылмаган очракта).

92 статья. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет(статья 2018 елның 13 июлендәге 55-ТРЗ номерлы Татарстан Республикасы Законы белән кертелде)
1. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрүне оештыру өчен шартлар булдыру максатларында Татарстан Республикасы Иҗтимагый палатасы, Татарстан Республикасы башкарма хакимиятенең социаль хезмәт күрсәтү өлкәсендә вәкаләтле органы мөрәҗәгате буенча, мондый мөрәҗәгатьне алган көннән алып бер айдан да соңга калмыйча, гражданнарның хокукларын һәм мәнфәгатьләрен яклау максатларында төзелгән иҗтимагый оешмалар, инвалидларның иҗтимагый берләшмәләре, ветераннарның иҗтимагый оешмалары  вәкилләреннән Татарстан Республикасы территориясендә урнашкан һәм Татарстан Республикасы тарафыннан гамәлгә куелган социаль хезмәт күрсәтү оешмалары, шулай ук социаль хезмәтләрне Татарстан Республикасы бюджетының бюджет ассигнованиеләре исәбенә күрсәтүче дәүләтнеке булмаган социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү буенча иҗтимагый совет төзи һәм аның составын раслый.

2. Татарстан Республикасы Иҗтимагый палатасы Татарстан Республикасы башкарма хакимиятенең социаль хезмәт күрсәтү өлкәсендә вәкаләтле органына Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча төзелгән иҗтимагый советның составы турында хәбәр итә.

3. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый советның  составы өч елга раслана.

4. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый советны яңа срокка төзегәндә, аның составының  кимендә өчтән бере үзгәртелә.

5. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет составына дәүләт хакимияте органнары, социаль хезмәт күрсәтү өлкәсендә эшчәнлекне гамәлгә ашыручы иҗтимагый берләшмәләр вәкилләре, шулай ук социаль хезмәт күрсәтү оешмаларының җитәкчеләре (аларның урынбасарлары) һәм хезмәткәрләре керә алмый. Шул ук вакытта Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет мондый бәяләү нәтиҗәләре турында фикер алышу һәм аларны формалаштыру өчен үз эшенә социаль хезмәт күрсәтү өлкәсендә эшчәнлекне гамәлгә ашыручы иҗтимагый берләшмәләр, Татарстан Республикасы Иҗтимагый палатасы вәкилләрен җәлеп итә. 

6. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет әгъзалары саны биш кешедән дә ким була алмый. 

7. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет әгъзалары үз эшчәнлекләрен җәмәгать башлангычларында башкара.

8. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет эшчәнлеге турында  мәгълүмат Татарстан Республикасы башкарма хакимиятенең социаль хезмәт күрсәтү өлкәсендә вәкаләтле органының “Интернет” челтәрендәге рәсми сайтында урнаштырылырга тиеш. 

9. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет тарафыннан социаль  хезмәт күрсәтү оешмаларының хезмәтләр күрсәтү шартлары сыйфатын бәйсез бәяләү бер үк оешмага карата иң күбе елына бер тапкыр  һәм кимендә өч елга бер тапкыр үткәрелә.

10. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләүне үткәрү буенча иҗтимагый совет турында нигезләмә Татарстан Республикасы башкарма хакимиятенең социаль хезмәт күрсәтү өлкәсендә вәкаләтле орган тарафыннан раслана.

11. Социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү үткәрү буенча иҗтимагый совет:

1) бәйсез бәяләү үткәрелә торган социаль хезмәт күрсәтү оешмалары исемлеген билгели;

2) эшләр, хезмәтләр күрсәтү сатып алу турында документация проектларын, шулай ук оператор белән төзелә торган дәүләт контрактлары проектларын карауда катнаша;

3) социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәяләүне  оператор тапшырган мәгълүматны исәпкә алып башкара;

4) Татарстан Республикасы башкарма хакимиятенең социаль хезмәт күрсәтү өлкәсендә вәкаләтле органына социаль хезмәт күрсәтү оешмалары тарафыннан хезмәтләр күрсәтү шартлары сыйфатын бәйсез бәяләү нәтиҗәләрен, шулай ук аларның эшчәнлеген яхшырту турында тәкъдимнәр тапшыра.

          4 бүлек. Социаль хезмәт күрсәтүне финанслау һәм социаль хезмәт  күрсәтүләргә түләү шартлары 
10 статья. Социаль хезмәт күрсәтүне финанс ягыннан тәэмин итү
1. Татарстан Республикасында социаль хезмәт күрсәтүне финанс ягыннан тәэмин итү чыганакларына түбәндәгеләр керә:

1) Татарстан Республикасы бюджеты акчалары;

2) хәйрия кертемнәре һәм иганәләр;

3) социаль хезмәт күрсәтүләрдән файдаланучыларның социаль хезмәт күрсәтүләр өчен түли торган яисә өлешчә түли торган акчалары;

4) Татарстан Республикасының социаль хезмәт күрсәтү оешмаларының керем китерә торган эшчәнлегеннән керемнәре, шулай ук законнар белән тыелмаган башка чыганаклар. 

2. Татарстан Республикасы башкарма хакимиятенең социаль хезмәт күрсәтү өлкәсендәге вәкаләтле органы социаль хезмәт күрсәтүне финанслауның башка чыганакларын, шул исәптән социаль хезмәт күрсәтү өлкәсендә республика һәм муниципаль дәрәҗәләрдә кабул ителә торган уртак проектларны (программаларны) гамәлгә ашыру өчен, җәлеп итәргә хокуклы.

3. Татарстан Республикасында социаль хезмәт күрсәтүләрне тәэмин итүчеләрнең реестрына кертелгән, әмма дәүләт йөкләмәсен (заказын) үтәүдә катнашмый торган социаль хезмәт күрсәтүләрне тәэмин итүчеләргә социаль хезмәт күрсәтүләрнең индивидуаль программасында каралган социаль хезмәт күрсәтүләрне гамәлгә ашырган өчен компенсация күләме һәм аны түләү тәртибе Татарстан Республикасы Министрлар Кабинеты тарафыннан билгеләнә. 

4. Социаль хезмәт күрсәтүләрне гамәлгә ашырган өчен түләү алу нәтиҗәсендә барлыкка килгән акчаларны Татарстан Республикасының социаль хезмәт күрсәтү оешмалары өчен тоту тәртибе Татарстан Республикасы башкарма хакимиятенең социаль хезмәт күрсәтү өлкәсендәге вәкаләтле органы тарафыннан билгеләнә. 

5. Татарстан Республикасында дәүләтнеке булмаган оешмалар һәм индивидуаль эшкуарлар тарафыннан Татарстан Республикасында социаль хезмәт күрсәтүләрне гамәлгә ашыруга дәүләт заказын булдыру Татарстан Республикасы Министрлар Кабинеты тарафыннан билгеләнгән тәртиптә гамәлгә ашырыла.

11 статья. Социаль хезмәт күрсәтүләрне түләүсез гамәлгә ашыру  
1. Татарстан Республикасында өйгә барып социаль хезмәт күрсәтү рәвешендә, хезмәт күрсәтүнең ярымстационар һәм стационар рәвешләрендә социаль хезмәт күрсәтүләр “Россия Федерациясендә гражданнарга социаль хезмәт күрсәтү нигезләре турында” Федераль законның 31 статьясындагы 1 өлешендә күрсәтелгән категорияләрдәге гражданнарга түләүсез гамәлгә ашырыла. 

2. Әгәр мөрәҗәгать итү датасына социаль хезмәт күрсәтүләрдән файдаланучыларның Россия Федерациясе норматив хокукый актлары нигезендә бер кешегә уртача исәпләнгән кереме социаль хезмәт күрсәтүләрне түләүсез гамәлгә ашырган өчен әлеге статьяның 4 өлешендә билгеләнгән бер кешегә уртача исәпләнгән керемнең чик күләменнән аз яисә чик күләменә тигез булса, өйгә барып социаль хезмәт күрсәтү рәвешендә, инвалидларны реабилитацияләү үзәкләрендә һәм халыкка социаль хезмәт күрсәтү комплекслы үзәкләренең социаль-реабилитация бүлекләрендә социаль хезмәт күрсәтүнең ярымстационар рәвешендә, социаль хезмәт күрсәтүнең стационар рәвешендә социаль хезмәт күрсәтүләр түләүсез гамәлгә ашырыла, 

3. Татарстан Республикасы Министрлар Кабинетының норматив хокукый актлары белән социаль хезмәт күрсәтүләрне түләүсез гамәлгә ашыру башка категориядәге гражданнарга каралырга мөмкин. 

4. Татарстан Республикасында социаль хезмәт күрсәтүләрне түләүсез гамәлгә ашыру өчен бер кешегә уртача исәпләнгән керемнең чик күләме тиешле елга халыкның тиешле социаль-демографик төркемнәре өчен Татарстан Республикасында билгеләнгән яшәү минимумының бер ярым күләменә туры килә. (4 өлеш 2021 елның 8 апрелендәге 19-ТРЗ номерлы Татарстан Республикасы Законы редакциясендә)
12 статья. Социаль хезмәт күрсәтүнең стационар рәвешендә социаль   хезмәт күрсәтүләрне гамәлгә ашырган өчен айлык түләү күләме  

Социаль хезмәт күрсәтүнең стационар рәвешендә социаль хезмәт күрсәтүләрне гамәлгә ашырган өчен айлык түләү күләме социаль хезмәт күрсәтүләргә тарифлар нигезендә исәпләнә, әмма ул “Россия Федерациясендә гражданнарга социаль хезмәт күрсәтү нигезләре турында” Федераль законның        31 статьясындагы 4 өлеше нигезендә исәпләнгән социаль хезмәт күрсәтүләрдән файдаланучының бер кешегә уртача исәпләнгән кеременең 75 процентыннан арта алмый.   

5 бүлек.    Йомгаклау һәм күчмә нигезләмәләр

13 статья. Күчмә нигезләмәләр 

Социаль хезмәт күрсәтүләрдән файдалану хокуклары әлеге Закон үз көченә кергән көнгә кадәр гамәлдә булган Татарстан Республикасында социаль хезмәт күрсәтүләрне гамәлгә ашыру тәртибе нигезендә барлыкка килгән социаль хезмәт күрсәтүләрдән файдаланучылар өчен дәвам ителә торган хокукый мөнәсәбәтләр кысаларында Татарстан Республикасында социаль хезмәт күрсәтүләрне тәэмин итүчеләр тарафыннан социаль хезмәт күрсәтүләрне гамәлгә ашырган өчен түләүнең яңадан билгеләнә торган күләмнәре һәм аны бирү тәртибе әлеге Закон нигезендә шушы затларга тиешле социаль хезмәт күрсәтүләрне гамәлгә ашырган өчен           2014 елның 31 декабренә билгеләнгән түләү күләмнәреннән артыграк була алмый, ә тиешле социаль хезмәт күрсәтүләрне гамәлгә ашыру шартлары 2014 елның                 31 декабренә билгеләнгән шартлар белән чагыштырганда начаррак була алмый. 

14 статья. Әлеге Законны бозган өчен җаваплылык 
Әлеге Законны бозган өчен җаваплылык Россия Федерациясе һәм Татарстан Республикасы законнарында каралган тәртиптә һәм нигезләрдә барлыкка килә. 

15 статья. Татарстан Республикасының социаль хезмәт күрсәтү  оешмалары гамәлләренә (гамәл кылмавына) шикаять бирү
Татарстан Республикасының социаль хезмәт күрсәтү оешмалары гамәлләренә (гамәл кылмавына) социаль хезмәт күрсәтүләрдән файдаланучы, аның опекуны, попечителе йә башка законлы вәкиле тарафыннан дәүләт хакимиятенең тиешле органнарына йә судка шикаять бирелергә мөмкин. 

16 статья.  Татарстан Республикасы закон актының үз көчен югалтуын тану турында 

“Татарстан Республикасында халыкка социаль хезмәт күрсәтү турында” 2006  елның 13 ноябрендәге  69-ТРЗ номерлы Татарстан Республикасы Законын (Татарстан Дәүләт Советы Җыелма басмасы, 2006, № 11 (I өлеш) үз көчен югалткан дип танырга. 

17 статья. Әлеге Законның үз көченә керүе 
1.   Әлеге Закон 2015 елның 1 гыйнварыннан үз көченә керә. 

2. Татарстан Республикасы Министрлар Кабинеты үз норматив хокукый актларын әлеге Законга туры китерергә, шулай ук әлеге Законны гамәлгә ашыруны тәэмин итә торган норматив хокукый актлар кабул итәргә тиеш.
Татарстан Республикасы 

